
РЭФЕРАТ 

КУЛІНАРНАЯ ЛЕКСІКА Ў СТАРАБЕЛАРУСКАЙ МОВЕ 

 

Дыпломная работа складаецца з уводзінаў, пяці раздзелаў, заключэння, 

спісу выкарыстанай літаратуры, дадатку. 

Аб’ём: 61 старонка, 1 дадатак, 104 крыніцы, 7 дыяграм. 

Ключавыя словы: лексіка, страва, лексема, кулінарыя, 

старабеларуская мова, значэнне, намінацыя, запазычанне, полісемія, 

монасемія, ежа, класіфікацыя, метанімічны перанос. 

Прадмет даследавання: назвы страў і напояў старабеларускай мовы. 

Мэта даследавання:вывучэнне назваў ежы і пітва ў помніках 

старабеларускага пісьменства: выяўленне заканамернасцей семантычнай 

арганізацыі гэтай лексічнай групы, высвятленне паходжання намінацый. 

Актуальнасць даследавання вынікае з таго, што спецыяльнага 

даследавання, прысвечанага старабеларускай кулінарнай лексіцы, яшчэ няма. 

Сінхранічнае і дыяхранічнае апісанне і глыбокае навуковае асэнсаванне 

данага пласта лексікі папоўніць факталагічную базу беларускай гістарычнай 

лексікалогіі. 

Навізна даследавання заключаецца ў тым, што ўпершыню сабраны і 

сістэмна апісаны назвы старабеларускіх ежы і пітва, прыводзіцца прадметна-

тэматычная класіфікацыя кулінарнай лексікі XIV–XVIII стст., удакладняецца 

значэнне і этымалогія некаторых лексем старабеларускай мовы. 

Вынікі даследавання. Прааналізаваная прадметна-тэматычная група 

прадстаўлена ў 36 выпусках «Гістарычнага слоўніка беларускай мовы» 

117 лексемамі; разам з фанетычнымі і графіка-арфаграфічнымі варыянтамі – 

208 слоў. Праведзены семантычны і этымалагічны аналіз. Для 

ўласнабеларускіх лексем выяўлены словаўтваральныя мадэлі, для 

запазычаных – крыніца запазычвання і, па магчымасці, першаснае значэнне. 

Галіна практычнага прымянення. Вывучэнне старабеларускай 

кулінарнай лексікі мае практычнае значэнне пры распрацоўцы 

лексікаграфічных і лексікалагічных праблем. Вынікі даследавання могуць 

быць выкарыстаны пры выкладанні тэм па характарыстыцы лексікі паводле 

паходжання і актыўнасці ўжывання ў навучальных установах. Агляд 

гісторыка-этнаграфічнай літаратуры па тэме можа мець разнастайнае 

выкарыстаннне ў культурна-асветніцкім плане. 

 

 



 

 



 


